
Cyhoeddiadau Gwefan Rhagori
Canllawiau Cyffredinol
Un o brif ofynion Blwyddyn 4 grant Rhagori yw bod grwpiau prosiect yn cynhyrchu casgliad cyfoethog ac amrywiol o allbynnau a fydd yn helpu ymarferwyr ledled y wlad i fynd i’r afael â’r cysylltiad rhwng anfantais a thangyflawniad.  Gwefan Rhagori fydd y prif gyfrwng ar gyfer lledaenu’r adnoddau hyn.
Er mwyn cael y defnydd gorau posibl o ddeunyddiau o’r fath, gofynnir i’n cydweithwyr ystyried y canllawiau canlynol:
Cynllunio
Mae cynhyrchu allbynnau y gellir eu cyhoeddi yn elfen allweddol o flwyddyn olaf Rhagori.  Bydd angen cyflwyno’r deunydd hwn i safon dderbyniol.  Gallai hyn olygu pob math o gostau posibl, er enghraifft ar gyfer:

· athrawon llanw i staff gael coladu ac ysgrifennu
· defnyddiau/technoleg

· cefnogaeth broffesiynol neu dechnegol

· cyhoeddi
Bydd angen i chi neilltuo cyllid digonol o’ch cyllideb prosiect ar gyfer y cynhyrchion terfynol, reit o’r dechrau. 

Gweinyddu
· Mae’n rhaid llenwi templed disgrifiad llawn a dwyieithog (isod) i bob adnodd.  Ni fydd modd llwytho’r adnoddau i fyny heb un.

· Dim ond os yw polisi’r consortiwm yn mynnu hynny y mae angen cyfieithu adnoddau i’r Gymraeg neu’r Saesneg.
· Dylid anfon adnoddau at y person cyswllt rhanbarthol a fydd yn eu trosglwyddo i GCaD Cymru, sy’n lletya’r wefan.

· Mae nifer o grwpiau prosiect yn bwriadu cynhyrchu clipiau fideo fel astudiaethau achos.  Wrth wneud hynny, cofiwch fod ansawdd y ffilm yn dirywio bob tro mae’n cael ei throsglwyddo o un cyfrwng i un arall.  Trafodwch gyhoeddi deunydd o’r fath gyda’ch tîm Rhagori consortiwm cyn ffilmio a golygu. 

Sylwer: Mae angen trosglwyddo adnoddau sy’n cynnwys clipiau fideo i GCaD Cymru yn un o’r ffyrdd canlynol:
· Fel pecyn cyflawn mewn fformat PDF.

· Clipiau fideo ar ddisg gwreiddiol (gyda label ac amseriadau ar bob eitem), ynghyd â’r dogfennau testun priodol.  Byddwch cystal â’u harbed a’u hanfon mewn fformat AVI neu M4V (mawr neu ganolig).
· PEIDIWCH â defnyddio Publisher ar gyfer dogfennau testun.
Ansawdd
· Mae’n rhaid egluro pob adnodd yn glir a labelu pob dogfen yn briodol er mwyn sicrhau’r eglurder mwyaf.  Mae’n bwysig fod hyn yn oed yr eitem leiaf (megis holiadur) yn dod gyda thempled disgrifiad llawn, a bod y pwrpas yn cael ei egluro.
· Wrth greu clipiau fideo i’r safle, cadwch y pwyntiau canlynol mewn cof:

· Dylai’r clipiau fod yn fyr (eiliadau, nid munudau!) ac yn canolbwyntio ar agwedd benodol o’r cynllun Rhagori
· Dylid rhoi cyflwyniad byr i’r clipiau ynghyd â phwyntiau bwled cryno sy’n tynnu sylw at gynnwys allweddol yn y clip

· Ni fyddai’n addas gosod gwersi neu berfformiadau cyfan ar y safle, gan mai diben yr adnodd ddylai fod i edrych ar amcanion a gwerthusiadau penodol.

· I gael enghreifftiau o astudiaethau achos fideo effeithiol, gweler y rheiny sydd wedi’u postio ar hyn o bryd gan y Gogledd ar wefan Rhagori (Ysgolion a’r gymuned ehangach: Ysgol Gwynedd, Y Fflint/Ysgol Emmanuel, Y Rhyl).
· Bydd yna nifer o adnoddau addysgu a dysgu o ansawdd da a gynhyrchir yn fewnol a fydd yn werthfawr iawn ar y safle (e.e. SWAMWAC – Ysgolion a’r gymuned ehangach: Ysgol Iau Hafren).  Fodd bynnag, gallai rhai o’r dogfennau hyn, fel y llawlyfrau i rieni, elwa o gael eu cyhoeddi’n broffesiynol.  I gael enghreifftiau o hyn, gweler y Canllawiau i Ymarfer Da a roddwyd gan Central South ar y wefan (Cymhelliant, Ymddygiad, Presenoldeb a Hunan-barch: TED / Creu cysylltiadau ysgol-cymuned effeithiol a gweithio aml-asiantaethol).
· I gael enghreifftiau o drefnu adnoddau addysgu a dysgu yn effeithiol, gweler GCaD Cymru: ‘Enghreifftiau o Arfer Da wrth ddefnyddio adnoddau GCaD Cymru’ (ee. http://www.ngfl-cymru.org.uk/eng/3d_shapes_-_project_overview.htm)
Maint y deunyddiau i’w llwytho i fyny
Mewn egwyddor, nid oes cyfyngiad ar faint y PDFs y gallwn eu postio ar wefan Rhagori; fodd bynnag, y brif broblem yw’r amser a gymerir i lawrlwytho’r deunydd a allai fod yn dreth ar amynedd y darllenwr.  Wrth greu PDFs, felly, awgrymwn eich bod yn ystyried y canlynol:

· wrth greu PDFs mawr dewiswch ‘optimize to web’, er na fydd yr ansawdd gystal ag mewn print;
· cadwch at ddogfennau ddim mwy na 15 MB fel PDFs cyfan i’w lawrlwytho; neu
· ‘talpiwch’ ddogfennau mwy yn PDFs ar wahân (fesul adran/pennod) fel eu bod yn haws eu cyrchu. 

Ein prif flaenoriaeth yw gwneud y safle’n hawdd i’r defnyddiwr a’r adnoddau’n hawdd eu cyrchu; felly, dylai rhannu PDFs i unedau defnyddiol wneud y profiad lawrlwytho yn fwy cyfleus.

Dylid rhoi’r un ystyriaeth i DVDs felly: dylid rhannu cynhyrchion hirach yn benodau o ddim mwy na 3 munud os ydynt wedi’i bwriadu ar gyfer y wefan.

Logo Cynulliad Cymru
Dylai pob un o’r adnoddau arddangos y logo ‘Ariennir gan Lywodraeth Cynulliad Cymru’ fel ag y cafodd ei anfon.

Saernïo adnoddau yng nghyd-destun effeithiolrwydd ysgolion
Bydd llwytho’r deunyddiau a gynhyrchwyd yn ystod Blwyddyn 4 rhaglen Rhagori ar wefan Rhagori yn cael ei gwblhau yn hydref 2010.  Yn dilyn hynny, bydd y deunyddiau priodol i gyd yn symud i wefan Fframwaith Effeithiolrwydd Ysgolion o dan y categori mynd i’r afael ag anfantais economaidd-gymdeithasol a thangyflawniad.  Oherwydd hyn, gofynnir i’r grwpiau prosiect ystyried sut mae’r deunydd a gynhyrchant yn cysylltu ag elfennau’r fframwaith effeithiolrwydd ysgolion a restrir isod, a gwneud y cyswllt hwnnw’n amlwg yn y cyflwyniad i’r adnodd.
Yr Elfennau:

· Arweinyddiaeth
· Gweithio gydag Eraill

· Rhwydweithiau Ymarfer Proffesiynol

· Ymyrraeth a Chefnogaeth

· Gwelliant ac Atebolrwydd

· Y Cwricwlwm ac Addysgu
Cyfeiriad y Wefan:
www.raise-wales.org.uk
www.rhagori-cymru.org.uk
Manylion cyswllt ymgynghorydd y wefan:

Cynhyrchwyd y canllaw hwn gan Nicola Lo Celso ar ran tîm Rhagori Llywodraeth Cynulliad Cymru.  Gallwch gysylltu â Nicola am faterion sy’n ymwneud â’r wefan yn leceln@caerphilly.gov.uk.
Nicola Lo Celso

Hydref 2010
	
	Saesneg
	Cymraeg

	Teitl a math yr adnodd
	
	

	Awdur / Cydnabyddiaeth
	
	

	Disgrifiad Byr (15 – 20 gair)
	
	

	Disgrifiad hir
(Disgrifiad llawnach o beth yw’r adnodd a beth mae’n ymdrin ag ef yn cynnwys: cyfnod yr ysgol(ion), nifer ar y gofrestr, lleoliad/cyd-destun, a % Cinio am Ddim.
	
	

	Geiriau Allweddol 
(5 – 10 gair y byddech yn eu rhoi mewn chwiliad Google i geisio dod o hyd i’r adnodd hwn)
	
	

	Themâu Rhagori (dewiswch y rheiny sydd fwyaf perthnasol i’r adnodd hwn)
	 FORMCHECKBOX 
gweithio aml-asiantaethol
 FORMCHECKBOX 
 cryfhau pwyslais cymunedol yr ysgol drwy gynnwys y gymuned ehangach yn fwy;

 FORMCHECKBOX 
ymgysylltu â rhieni;
 FORMCHECKBOX 
grwpiau anogaeth;

 FORMCHECKBOX 
ehangu’r dulliau o ddatblygu iaith fel ffordd o wella dysgu;

 FORMCHECKBOX 
 gwneud cwricwlwm yr ysgol uwchradd yn fwy perthnasol a galwedigaethol;

 FORMCHECKBOX 
gwella cymhelliant, ymddygiad, presenoldeb, hunan-barch;

 FORMCHECKBOX 
cefnogi disgyblion difreintiedig wrth drosglwyddo.

	Elfennau FfEY (dewiswch y rheiny sydd fwyaf perthnasol i’r adnodd hwn)
	 FORMCHECKBOX 
 Arweinyddiaeth
 FORMCHECKBOX 
 Gweithio gydag eraill
 FORMCHECKBOX 
 Rhwydweithiau ymarfer proffesiynol 
 FORMCHECKBOX 
 Ymyrraeth a chefnogaeth
 FORMCHECKBOX 
 Gwelliant ac atebolrwydd
 FORMCHECKBOX 
 Y Cwricwlwm ac addysgu



